
Flug opnar nýjan heim af tækifærum. Þú getur stundað flug sem áhugamál eða fetað í átt að spennandi 
starfsferil í loftinu. Hér færðu yfirlit yfir upphafsskrefin og hvert flugnám getur leitt þig. 

Einkaflugmannsskírteini (PPL) er oft fyrsta skrefið í fluginu. Það gerir þér kleift að fljúga sjálfstætt og 
uppgötva landið úr lofti. Þú getur flogið með farþega án endurgjalds t.d. með vini og fjölskyldu. Ef þú 
hefur hug á að starfa við flug getur þú byggt ofan á námið með frekari réttindum. Finna má frekari 
upplýsingar um það á heimasíðu Samgöngustofu. 

Til þess að hefja námið þarftu að uppfylla nokkur einföld skilyrði: 

•	 Þú getur byrjað að læra flug á unglingsárum og farið í fyrsta einflug 16 ára.

•	 Þú þarft að fá útgefið heilbrigðisvottorð (2. flokks).

•	 Hægt er að fá einkaflugmannsskírteini þegar 17 ára aldri er náð.

Bóklegt nám fer fram hjá viðurkenndum flugskólum. Það leggur 
grunninn að þeirri þekkingu sem flugmenn þurfa að tileinka sér. 
Upplýsingar um flugskóla má finna á heimasíðu Samgöngustofu. 

Námið samanstendur af níu próffögum samkvæmt viðurkenndri 
námsskrá:

1.	 Air law (Lög og reglur um loftferðir)

2.	 Human performance (Mannleg geta og takmörk hennar)

3.	 Meteorology (Flugveðurfræði)

4.	 Communication (Flugfjarskipti)

5.	 Principles of flight (Flugeðlisfræði)

6.	 Operational procedures (Verklagsreglur í flugi)

7.	 Flight performance and planning (Afkastageta og áætlanagerð)

8.	 Aircraft general knowledge (Almenn þekking á loftförum)

9.	 Navigation (Flugleiðsaga)

Að hverju fagi loknu þreytir þú próf innan 12 mánaða, bæði 
hjá flugskóla og hjá Samgöngustofu. Prófum þarf að ljúka á 18 
mánaða tímabili frá því að fyrsta prófið er tekið.

Í verklegu námi lærir þú að meðhöndla loftfar og færð smám saman að taka stjórnina, skipuleggja flug 
og bregðast við breytilegum aðstæðum. Námið samanstendur af flugtímum bæði með kennara og í 
einflugi. Kennsla er að lágmarki 45 fartímar. 

Að námi loknu þreytir þú færnipróf með prófdómara. Bóklegum prófum þarf að vera lokið áður en 
færnipróf fer fram. 

Þegar þú hefur staðist verklegt próf færðu útgefið einkaflugmannsskírteini samkvæmt evrópskum kröfum.

Nánari upplýsingar um allt er varðar flugnám má finna á heimasíðu Samgöngustofu.

